
Hronika 5 - Saobraćajne nesreće u BiH 

U Bosni i Hercegovini u protekloj 2012. Godini registrovano je ukupno 1.096.232  cestovna motorna vozila, što u odnosu na 2011. Godinu (1.026.254 m/v) predstavlja povećanje od 69.978 vozila odnosno za 6,82%.

Iako je na samom dnu svih ljestvica i tabela socijalno-ekonomskog napretka, bruto nacionalnog dohotka i razvoja, te na vrhu istih u analizama o siromaštvu, trend porasta kupovine automobila u BiH se i dalje nastavlja.  Građani BiH svake godine kupuju i registruju sve više automobila. Automobil u BiH nije više samo sredstvo prevoza, nego je prije svega simbol statusa i moći. Prosječan građanin BiH će se prije odreći kupovine novih cipela, odlaska na godišnji odmor, na koncert, u bioskop ili pozorište, nego onoga što je po njemu osnovno egzistencijalno, ekonomsko, a bogami i pitanje prestiža – automobil. Ugledajući se na roditelje, i među mladima u BiH pitanje prestiža, moći, ugleda među vršnjacima (i djevojkama) jeste – posjedovati vlastiti automobil. Rađanje novih bogataša u zemlji koja se u „demokratskoj“ tranziciji nalazi već punih 20 godina dovodi i do toga da se svjetski trendovi u automobilskoj industriji jednostavno moraju slijediti. A kako ćete drugačije komšijama, poslovnim prijateljima, rodbini i društvu pokazati koliko ste moćni, jaki i bogati, ukoliko svojoj kćerci ili sinu ne obezbijedite i novog limenog ljubimca u vidu najnovijeg modela i najjače klase Audija A6, BMW-a. Mercedesa, ali i Honde, Suzukija, Kawasakija  i sl. 

Nažalost, veoma često se u BIH ti modeli automobila nisu pokazali najbolji i najsigurniji ukoliko uzmemo u obzir sljedeće faktore: stanje i održavanje puteva u BiH, mladost i (ne)iskustvo vozača, korumpirane komisije za polaganje vozačkih ispita, korumpiranu ili nedovoljno efikasnu saobraćajnu policiju, alkohol, droge... Brza vožnja, mladost i neiskustvo, loše ceste, konzumacija alkohola i droga sa jedne i visokokubikažni automobili i motori sa druge strane (pre)često dovode do gotovo svakodnevnih tragedija na našim putevima sa smrtnim posljedicama koje pune stupce novina, internetskih portala, te glavnih vijesti na državnim radio i TV stanicama. 
Primjeri: 

Prateći redovno medijske portale, dnevne novine, magazine u Bosni i Hercegovini nismo mogli a da ne primijetimo kako je veliki broj saobraćajnih nesreća u kojima su učesnici mladi vozači. Jedna od mnogih u nizu gdje su dva mlada života izgubljena se desila prije nekoliko dana (5. 10. 2013.)


Fuad Mujkić (20) i Hasib Mujezinović (21), oba iz Šerića, općina Živinice, smrtno su stradali, dok je pedesetogodišnji Nijaz Beganović, iz Srebrenika, povrijeđen u saobraćajnoj nesreći koja se dogodila u subotu oko 22:30 sati na magistralnom putu M-1.8 Tuzla – Orašje, u naselju Tinja kod Srebrenika.
 
Kako saznajemo u Tužilaštvu TK, do saobraćajne nesreće je najvjerovatnije došlo uslijed vožnje neprilagođene uslovima na cesti, kada je vozač ‘golfa II’ Fuad Mujkić, prešao u suprotnu traku pri pokušaju preticanja autobusa. 
Svjedoci opisuju prizor nakon nesreće kao stravičan. Crveni golf je gotovo potpuno uništen. Jedan od mladića je poginuo na licu mjesta, dok je drugi, prema navodima očevidaca, davao znakove života još nekoliko minuta nakon što je iznesen iz automobila. Dvojica mladića su, kako kažu oni koji su ih poznavali, bili nerazdvojni drugovi. 
Tokom izrade ove hronike desila se još jedna tragedija: 
Vraćajući se s utakmice u Kaunasu, u Poljskoj poginula tri bh. državljana (16.10.2013) 
Vraćajući se s utakmice u Kaunasu, u Poljskoj poginula tri bh. Državljana.  Ambasada BiH u Varšavi dobila je zvaničnu informaciju o saobraćajnoj nesreći u Poljskoj u kojoj su poginula tri državljanina BiH, vraćajući se iz Litvanije sa fudbalske utakmice Litvanija-BiH, izjavio je za Fenu glasnogovornik Ministarstva vanjskih poslova BiH Nebojša Regoje. U nesreći je povrijeđen još jedan navijač koji je smješten u bolnicu, ali njegove povrede nisu opasne po život. Regoje naglašava da će Ambasada u Varšavi nastaviti pratiti situaciju i pružiti svu potrebnu pomoć kako porodicama poginulih, tako i povrijeđenom. 
U skladu s propisima Ministarstva vanjskih poslova BiH, Regoje nije mogao saopćiti identitet poginulih i povrijeđenog, javlja agencija Fena. Kako javljaju poljski mediji, stradali mladići su imali 23, 25 i 27 godina, dok je povrijeđeni mladić 26-godišnjak, a on je u ovoj nesreći prošao sa frakturama. Nesreća se dogodila jutros u gradu Lomža, oko 150 kilometara od Varšave.


Statistike: 
U saobraćajnim nesrećama u Bosni i Hercegovini u 2011. godini život je izgubilo 356 lica, od čega u Tuzlanskom kantonu njih 43. Teže ili lakše povrede zadobilo je 10.039 lica, dok je prosječna smrtnost u nesrećama iznosi nešto manje od 10 poginulih na 1.000 saobraćajnih nesreća. Prema podacima BIHAMK-a
, koje je prikupio od nadležnih institucija (FMUP, MUP RS, MUP Brčko Distrikta, kantonalnih MUP-ova), u 2011. godini u BiH dogodilo se ukupno 37.928 nesreća od kojih je zabilježeno 7.088 sa poginulim i povrijeđenim licima, te 30.840 sa materijalnom štetom. 
Zaključkom Vlade FBiH i Rješenjem ministra Federalnog ministarstva unutrašnjih poslova formiran je Ekspertni tim za analizu i koordinaciju provođenja mjera iz Akcionog plana prema dokumentu "Polazne osnove strategije sigurnosti saobraćaja FBiH 2008. – 2013." Na osnovu dostavljenih izvještaja iz kantonalnih ministarstava unutrašnjih poslova i izvještaja Federalne uprave policije o broju, strukturi i posljedicama saobraćajnih nesreća, koje su se dogodile na području Federacije BiH, u periodu januar – decembar 2011. godine, Ekspertni tim za analizu i koordinaciju izvršio je analizu saobraćajnih nesreća sa dostupnim podacima.

Na osnovu prikupljenih podataka da se zaključiti da je nakon nekoliko godina rasta ukupnog broja saobraćajnih nesreća u 2009. godini došlo do blagog pada ukupnog broja nesreća, koji se u 2010. godini pretvorio u značajnije smanjenje i nastavljeno je i tokom 2011. Na području BiH dnevno tokom 2011. događalo se u prosjeku nešto manje od 104 saobraćajne nesreće, od toga oko 19 sa poginulim/povrijeđenim licima.
TREND PADA I RASTA SAOBRAĆAJNIH NEZGODA
[image: image3.jpg]40000

35000

30000

25000

20000

15000

10000

5000

P

2005 2006, 2007, 2008 2009, 2010, 2011, 20120 2013

—#—Procjena progresiviog kretanja broja sin bez poduzimanja rmera do 2013, god
—8—Plarirano smarjerje broja s/n s osharenjem zacrtanog cifa na god érjem rivou 0d-5%.
—4—Gtvamo stanje nakon usvajanja stratepie |1 Akeionog plana odjuna 2008. god





Takođe, slična je situacija i u Republici Srpskoj, manjem entitetu Bosne i Hercegovine. U saobraćajnim nesrećama tokom 11 mjeseci ove godine u Republici Srpskoj je poginulo 117 osoba, teže povrijeđeno 495, a lakše 1.202 osoba. (Piše FENA
, 30.12.2012.). Broj poginulih je za 16 posto manji u odnosu na isti period 2011., broj teže povrijeđenih manji je za 9,1 %, a broj lakše povrijeđenih manji za 12,4 %. Više od 1.000 saobraćajnih nesreća uzrokovali pijani vozači.
Tokom 11 mjeseci 2012. godine, čak 1.010 saobraćajnih nezgoda (od ukupno evidentiranih 7.634), prouzrokovali su vozači pod dejstvom alkohola, a iz saobraćaja je isključeno 13.694 alkoholiziranih vozača. Entitetska policija je u periodu od 15. do 23. decembra 2012. provela akciju pojačane kontrole vozača koji upravljaju vozilom pod dejstvom alkohola u okviru koje su policijski službenici širom RS kontrolirali ukupno 2.748 vozača motornih vozila, od čega je testirano njih 1.500. Od tog broja, kod 575 je utvrđeno prisustvo alkohola u krvi. Iz saobraćaja je zbog vožnje pod uticajem alkohola u ovoj akciji isključeno 664 vozača, što iznosi 24,16 posto od ukupno kontrolisanih vozača u toku akcije.
Aktivnosti sličnog karaktera bit će organizirane i u narednom periodu jer je cilj MUPRS-a smanjiti ovaj procenat, s obzirom na to da saobraćajne nezgode koje je uzrokovala vožnja pod dejstvom alkohola najčešće imaju i najteže posljedice po učesnike u saobraćaju, navodi policija.
Prema Analizi Ekspertnog tima Federalnog ministarstva unutrašnjih poslova najveći broj saobraćajnih nesreća koje su se dogodile u 2011. godini je i dalje uzrokovan nepropisnom i/ili neprilagođenom brzinom i uslovima puta, ali je ipak manji (6.215) u odnosu na uporedni period za -5,37% (6.568). Drugi uzrok je upravljanje vozilima pod utjecajem alkohola iznad zakonom propisane količine i iznosi 1. 303 što je za uporedni period (1.458) manje za -10,63% (-155).

Najveći broj saobraćajnih nesreća prema mjestu i kategoriji puta dogodio se u naseljenim mjestima (14.568), što je u odnosu na uporedni period manje za -1,68% ili za -250 s/n.

Ekspertni tim je dao prijedlog mjera:

1. U cilju smanjenja saobraćajnih nesreća u Federaciji neophodno je ubrzati donošenje zakonske regulative u smislu pooštravanja mjera sankcionisanja prekršilaca s/n. Tu prije svega Zakon o bezbjednosti saobraćaja, Zakon o prekršajima, kao i Krivični zakon u dijelu koji se odnosi na saobraćajne delikte.

2. Neophodno je pojačati mjere policije prije svega kantonalnih, kao i ostalih agencija za sigurnost, na preveniranju i represivnom djelovanju protiv počinilaca ovih delikata.

3. S obzirom na veoma obimne zahtjeve i zadatke policije neophodno je u budžetima kantona i Federacije obezbijediti dodatna materijalna i finansijska sredstva za opremanje policije savremenim tehničkim pomagalima za kontrolu saobraćaja (radari, droga testeri, kompjuteri, vozila i dr.)

Na priloženom dijagramu može se vidjeti da se najveće povećanje poginulih u saobraćajnim nezgodama zabilježeno je u Tuzlanskom kantonu +11 poginulih lica ili +34,38%, dok je najveće smanjenje broja poginulih u s/n zabilježeno u Srednjobosanskom kantonu za -48% ili -15.

Kako saznajemo ni visoko pozicionirani sugrađani u Vladi BiH nisu zaštićeni na državnim cestama. 6. septembra ove godine oko 9 sati na magistralnom putu M-5 u mjestu Ljubin Han nadomak Travnika dogodila se saobraćajna nezgoda i tom prilikom došlo je do prevrtanja vozila dopredsjednika Federacije BiH, Svetozara Pudarića (SDP), potvrđeno je za “Avaz” u Ministarstvu unutrašnjih poslova Srednjobosanskog kantona. 

Prema izvještaju Svjetske Banke (World bank)
, osnovni faktori rizika za ozljede u saobraćajnim nesrećama su:

( Odlike projektovanja puteva, uključujući one koje dovode do toga da su ugroženiji korisnici puteva izloženi kada stupaju u kontakt sa saobraćajem (na primjer, zbog nedostatka prelaza ili trotoara).

( Nedostatak djelotvorne regulative i provođenja propisa vezanih za obavezno stanje vozila, obrazovanje i obuku vozača, te rizična ponašanja.

( Ponašanje vozača: prevelika brzina; nestrpljivost; vožnja pod uticajem alkohola; nekorištenje 

pojaseva, kaciga i druge zaštitne opreme; te korištenje mobilnih telefona, posebno slanje SMS poruka

Ipak, ono što nas najviše zabrinjava je broj mladih učesnika u saobraćajnim nesrećama. Mišljenje eksperata, sa kojim se u potpunosti slažemo je da nadležne institucije (prije svega Ministarstvo obrazovanja, Ministarstvo unutrašnjih poslova, te Ministarstvo Saobraćaja i komunikacija u BiH), ali isto tako i obrazovne institucije, organizacije civilnog društva, ali i sami roditelji bi trebali uložiti mnogo više napora u edukaciji mladih u Bosni i Hercegovini o bezbjednosti u saobraćaju. U Bosni i Hercegovini i regionu se sa vremena na vrijeme realizuju kampanje o bezbjednosti u saobraćaju čiji su efekti nedovoljni. Mi smatramo da se samo kontinuiranom edukacijom mladih (počevši od osnovnih škola), te pooštravanjem Zakona o saobraćaju a samim tim i sankcionisanjem prekršitelja, te aktivnijim uključivanjem organizacija civilnog društva u BiH može doprinijeti do smanjenja saobraćajnih nesreća u kojima dolazi do ozljeda i smrtnih posljedica po vozače (u velikom broju mlade).
Tuzla, Oktobar 2013.

ORC Tuzla tim

DODATAK HRONICI:

(21.10.2013)

Alarmantno: Mladi gube živote u uličnom ruletu 



Prema istraživanjima internacionalne neprofitne organizacije “European Road Assessment Programme” (EuroRAP), putevi u Bosni i Hercegovini najmanje su sigurni u Evropi. Više od polovine bh. dionica označeno je kao visokorizično, što znači da je na njima mogućnost pogibije dva do tri puta veća. 

Evropski putevi 

No, na nekim od boljih autodionica u Hrvatskoj od januara do kraja jula ove godine poginulo je najviše državljana BiH. Iskustva sudskih vještaka i inspektora Saobraćajne policije u našoj zemlji pokazala su da je u nesrećama sa smrtnim ishodom po više života često uzrok agresivna vožnja ili agresivna i nesavjesna vožnja s drugim prekršajima. 

Također, ulični rulet, u kojem se agresivnom vožnjom život stavlja na kocku, sve je prisutniji i kod nas, posebno kod mladih. - To je potreba za dokazivanjem, dominacijom i pražnjenjem energije. Autodestruktivni poriv odlika je djeteta bez čvrste veze s roditeljem pa samim tim i s nedostatkom samopouzdanja ili uvida u lične vrijednosti. Niz je primjera gdje je vozilo nagrada, to je kompenzacija, a djetetu se istovremeno šalje specifična vrijednosna skala – napominje za “Dnevni avaz” psiholog Jasmina Dizdarević. 

Pogrešni izbori 

Kaže, kada bi roditelj više lično, emotivno i fizički bio s djetetom, to bi bilo vrednije od vozila, stvorili bi se cjelovit odnos i zdrava ličnost. - Iz tog odnosa raste zadovoljno dijete, koje energiju zdravo filtrira i usmjerava, nema autodestruktivne porive, nije agresivno i ne dokazuje se na taj način sebi ili drugima – napominje psiholog. 

Prema podacima Saobraćajne policije, osjetan je broj mladih koji olako shvataju ozbiljnost i odgovornost vozačke dozvole, što se primijeti i kod vozača koji nisu aktivni godinama nakon što dobiju dozvolu. Agresivnost za volanom, napominju oni, možda ima autodestruktivan motiv, ali je posljedica po sve učesnike saobraćaja. - Mi u takvim situacijama postupamo prema zakonskim ovlaštenjima, ali da bi situacija bila bolja, važno je da na isti način reagiraju i instance prije Saobraćajne policije, odnosno porodica, škola, medicina rada i sve druge adrese koje budući vozač prijeđe do volana – kaže jedan od saobraćajnih policajaca iz Republike Srpske na potezu Banja Luka – Jajce. 

Stručnjaci na polju automobilizma napominju da agresivnost za volanom ne treba nikako poistovjećivati s brzinom, koja je kombinacija vještine, opreznosti, iskustva, odgovornosti… Kao tipične početničke greške u saobraćaju izdvajaju nepažljivu i dekoncentriranu vožnju, iznimno rizičnu, brzu, prekomjeran broj putnika, alkohol, opijate i pogrešan izbor vozila… 

Crnogorac dao 20.000 KM za kazne 

Policija je sredinom ove godine privela Ivana Zadkovića (27) zvanog Crnogorac iz Banje Luke, rekordera po broju saobraćajnih prekršaja u BiH. Kažnjen je s, ukupno, više od 20.000 KM. 

Crna statistika 

U toku devet mjeseci u RS dogodile su se 3.462 saobraćajne nesreće. 

803 sa posljedicama po osobe 

49 poginulih 

160 teško povrijeđenih 

594 lakše povrijeđenih 

2.659 sa materijalnom štetom 

http://tuzla.danas.info/2013/10/21/alarmantno-mladi-gube-zivote-u-ulicnom-ruletu/
Više od 1.000 saobraćajnih nesreća uzrokovali pijani vozači.





U saobraćajnim nezgodama tokom 11 mjeseci ove godine u Republici Srpskoj je poginulo 117 osoba, teže povrijeđeno 495, a lakše 1.202 osoba. 








U BiH u prošloj godini u saobraćaju poginulo 356 osoba ��








Smrtno stradao Edin Saletović (31), ljekari se bore drugom mladiću za život 





Edin Saletović (31) iz Banovića smrtno je stradao u teškoj saobraćajnoj nesreći koja se dogodila u četvrtak oko 21 sat u mjestu Odorovići na području općine Živinice. U nesreći je teške tjelesne povrede opasne po život zadobio i dvadesetosmogodišnji D.H. za koga se pretpostavlja da je upravljao vozilom ‘opel ascona', te su povrijeđene još dvije osobe iz istog vozila.


�Pročitaj više na: � HYPERLINK "http://tuzla.danas.info/2013/09/06/smrtno-stradao-edin-saletovic-31-ljekari-se-bore-drugom-mladicu-za-zivot/" �http://tuzla.danas.info/2013/09/06/smrtno-stradao-edin-saletovic-31-ljekari-se-bore-drugom-mladicu-za-zivot/�








�





�








� http://bihamk.ba/dokumenti/statistike/Registrovana%20vozila%20u%202012.godini.pdf


� Informacija preuzeta sa linka: 


� HYPERLINK "http://tuzla.danas.info/2013/10/06/foto-fuad-mujkic-20-i-hasib-mujezinovic-21-poginuli-kod-srebrenika/" �http://tuzla.danas.info/2013/10/06/foto-fuad-mujkic-20-i-hasib-mujezinovic-21-poginuli-kod-srebrenika/�





� � HYPERLINK "http://tuzla.danas.info/2013/10/16/tragedija-vracajuci-se-s-utakmice-u-kaunasu-u-poljskoj-poginula-tri-bh-drzavljana/" �http://tuzla.danas.info/2013/10/16/tragedija-vracajuci-se-s-utakmice-u-kaunasu-u-poljskoj-poginula-tri-bh-drzavljana/�





� Bosanskohercegovački auto-moto klub (BIHAMK) je najmasovnija asocijacija motorizovanih građana. BIHAMK nastavlja tradiciju Bosanskohercegovačkog automobilističko-motociklističkog društva osnovanog 7. februara 1946. godine i Auto-moto saveza BiH utemeljenog 1947.godine. Ima posebnu ulogu u domenu informisanja javnosti o stanju na cestama i pružanja tehničke pomoći vozačima , kao i izdavanju međunarodnih vozačkih dokumenata.


� Federalna novinska agencija/ Federal News Agency: � HYPERLINK "http://www.fena.ba/Public2/Default.aspx" ��http://www.fena.ba/Public2/Default.aspx� 


� Preuzeto sa: � HYPERLINK "http://tuzla.danas.info/2013/09/06/prevrnulo-se-vozilo-u-kojem-je-bio-svetozar-pudaric/" �http://tuzla.danas.info/2013/09/06/prevrnulo-se-vozilo-u-kojem-je-bio-svetozar-pudaric/�





� � HYPERLINK "http://siteresources.worldbank.org/INTBOSNIAHERZ/Resources/DeathonWheelsBos.pdf" �http://siteresources.worldbank.org/INTBOSNIAHERZ/Resources/DeathonWheelsBos.pdf�

